
KOMUNITA LI TOHLOM

II-Familja

Is-solitudni tant hija kerha li Alla johlom kif il-bniedem, kemm jista’ jkun, ma jkunx wahdu!
Fil-fatt, fil-Vangelu tal-lum (Mk 10:2-16) insibu li sa mill-bidu tal-holgien, meta halaq lil
Adam, Alla haseb biex jipprovdilu s-siehba tieghu. Alla qal: “Mhux sew li 1-bniedem ikun
wahdu” (Gen 2:18), u ghalhekk halaq lil Eva. Il-holma ta’ Alla dwar il-bniedem hija li r-ragel
u l-mara jaghmlu l-wens lil xulxin! Alla qatt ma johlom lill-bniedem wahdu, imma johlom ir-
ragel u I-mara f’komunjoni.

Kull darba li ragel u mara jidhlu ghaz-zwieg huma jkunu ged iwettqu 1-holma sabiha ta’ Alla.
Fiz-zwieg, il-koppja tkompli tohlom ma’ Alla ghax il-holm ta’ Alla jiggenera aktar holm;
anzi, il-holma ta’ Alla tistimula lill-koppja mizzewga biex tohlom flimkien u hekk jiffurmaw
il-familja. Koppja li tieqaf tohlom ghandha ghalfejn tinkwieta, ghax dan ifisser li jkun nizel
is-separju fuq il-futur taghha. Il-holm ifisser progress, u ghalhekk min jirrinunzja ghall-holm,
ikun qed jiddeciedi li jistalla, u hemm jibdew ifaqqsu l-problemi. Ma jistax ikun hemm
koppja li ma tohlomx. Il-koppja mhux biss tohlom biex ittejjeb ir-relazzjoni u l-qaghda
taghhom it-tnejn, imma jibdew joholmu meta u kif ser jibdew jiffurmaw il-familja. Imbaghad
ghandhom disa’ xhur joholmu dwar kif ser ikun il-wild. Ma tkunx ghadha twieldet it-tarbija li
l-genituri ma jibdewx joholmu dwar il-gejjieni tal-wild taghhom! Fi ftit kliem, ma hemmx
familja li ma tohlomx!

II-Familja Ghawdxija

Ahna llum geghdin infakkru elf (1,000) harga tar-Rivista djocesana II-Hajja f’Ghawdex. L-
ewwel harga bl-isem Ghawdex kienet ippubblikata fl-1945 minn Patri Akkursju Xerri OFM u
1-Isqof Guzeppi Pace; imbaghad f1-1965, fi zmien Dun Nikol Cauchi, is-su¢cessur tal-Isqof
Pace, ir-rivista hadet l-isem li ghandha Ilum.

Din ir-rivista hija frott tal-holm tal-“familja Ghawdxija”. Dak li ghidt dwar il-familja nukleari
jghodd ukoll ghall-komunita Ghawdxija: komunita li ma tohlomx, tmut! II-Hajja f’Ghawdex
hija 1-holma li kellhom ta’ gabilna dwar Ghawdex u l-Knisja — ghax ghall-grazzja t’Alla fi
gziritna min johlom dwar il-Knisja jkun ged johlom dwar Ghawdex, u min johlom dwar ir-
regjun ta’” Ghawdex ma jistax jinsa 1-Knisja, benefattrici kbira ta’ din il-gzira.

L-istess rivista kienet u ghadha xprun b’sahhtu li jistimula lil haddiehor johlom kemm dwar I-
Ghawdxin u kemm dwar is-sehem taghhom fil-kwadru shih tan-nazzjon. Il-holm huwa
progetti konkreti li wiehed ikun jixtieq jara jitwettqu. Il-holm huwa espressjoni ta’ dak li
nixtiequ nirrealizzaw. Il-holm huwa xewqa ghal futur isbah. Il-holm ifisser hajja. Kif jghid
Goethe, il-holm igib mieghu genjalita, magija u gawwa.

B’sodisfazzjon nistghu nghidu li mal-medda tas-snin rajna jitwettaq b’risq din il-gzira hafna
mill-holm 1i kitbu dwaru l-edituri u l-korrispondenti ta’ din ir-rivista. Naturalment, kien
hemm ukoll holm li baga’ holm, imma dan ma jfissirx li konna geghdin noholmu bil-ftajjar;



ghalkemm ghadu holm li ma twettagx, xorta wahda l-holm huwa zerriegha mizrugha li, jekk
Alla jrid, taf taghti frott kotran fil-futur.

Minkejja li hemm hafna x’jista’ jagtghalna qalbna, hemm bzonn li Ghawdex jibga’ johlom,
anki jekk jikkritikawna li noholmu kbir! Ghawdex johlom proprju ghax mhux gzira tal-holm,
imma ghandu passat, prezent u gejjieni. Ghalhekk nixtieq li, kif sehh fl-imghoddi, hekk ukoll
fil-prezent u fil-futur II-Hajja f’Ghawdex tkun pjattaforma fejn dan il-holm jigi mperre¢, biex
hekk kull min hu responsabbli fil-qasam tieghu jaghti sehmu biex il-holm isir realta. Jekk
ahna 1-Ghawdxin mhux ser noholmu dwar gziritna, ma humiex hafna dawk li ser joholmu
ghalina! Kieku I-antenati taghna ma kellhomx il-holm taghhom, kieku Ghawdex tal-lum kien
ikun differenti; u kieku l-imhabba ma sagqitx lil dawk ta’ gabilna biex joholmu dwar il-Knisja
f’din il-Gzira tat-Tliet Gholjiet, kieku bhala Knisja ahna ma ahniex dak li ahna llum.

Ghalhekk, filwaqt li minn qalbi rrodd hajr lil dawk kollha li mill-1945 ’1 hawn hadmu qatigh
biex din ir-Rivista tibga’ hajja, insellem b’mod partikulari lill-Editur prezenti Francesco Pio
Attard u l-predecessuri tieghu; nikkonferma r-rieda taghna bhala Djocesi li nibgqghu
nissussidjaw din ir-rivista, u lil dawk kollha li jhobbu lil Ghawdex u lill-Knisja nappellalhom,
fi kliem Antoine M. De Saint Exupery: “Aghmlu minn hajjitkom holma, u I-holma taghkom
aghmluha realta”.

Nemmen li hemm tliet ogsma li ma nistghux nittraskuraw fil-holm taghna dwar Ghawdex.
Ghandna bzonn noholmu maz-zghazagh u ghaz-zghazagh, ghax jekk Ghawdex mhux ser
joffri opportunitajiet attraenti ghalihom, l-ezodu taghhom ser ikompli jisragna mill-aqwa
rizorsa. Irridu mbaghad noholmu dwar kif tista’ tissahhah l-ekonomija f’Ghawdex li tkun
b’infrastruttura li tizgura xoghol dinjituz ghal kulhadd, tkattar il-gid, u fl-istess waqt ma
jinholqux ghamliet ta’ faqgar gdid. Fuq kollox, nixtieq li noholmu dwar kif nistghu nharsu 1-
ambjent taghna li jaghmel minn gziritna gawhra fil-Mediterran.



